
Лютаỳская рэвалюцыя 1917 г., абудзiỳшы магутныя крынiцы творчай 
энергii беларускага народа, выклiкала шырокае развiццё беларускай 
тэатральнай самадзейнасцi. Паỳсюль, дзе была нацыянальна-свядомая 
беларуская iнтэлiгенцыя i iнiцыятыỳная моладзь, пачалi з’яỳляцца розныя 
культурна-асветныя гурткi. 

У 1917 г. у Мiнску арганiзоỳваецца маладзёжны гурток «Вянок», якi 
праз некаторы час быỳ рэарганiзаваны ỳ агульнанацыянальнае таварыства 
«Беларуская вучнеỳская грамада», якое складалася з некалькiх гурткоỳ, 
нйбольшую актыỳнасць сярод якiх праяỳляỳ драматычны пад кiраỳнiцтвам 
А. Андрэева. Гэты самадзейны калектыỳ выступаỳ са спектаклямi ỳ 
«Беларускай хатцы», дзе паказаỳ мiнскаму гледачу песу Я. Коласа «Антось 
Лата», А. Чэхава «Мядведзь» i iнш. 

У мястэчку Будслаỳ быỳ заснаваны культурна-асветны гурток 
«Вяночак». Яго першым спектаклем была мiнiяцюра Валодзькага «Як яны 
жынiлiся». Затым былi пастаỳлены «Паỳлiнка», «Па рэвiзii» i iнш. 

Найбольш актыỳны рух вясковай тэатральнай самадзейнасцi ỳ 1917 г. 
назiраỳся на Случчыне. Шырокую вядомасць набыла тут культурна-
асветная арганiзацыя «Папараць-кветка», арганiзатарм i кiраỳнiком якой 
з’яỳляуся Ф.Шаптыра. Арганiзацыя мела тры гурткi: краязнаỳчы, роднай 
мовы, i лiтаратуры i драматычна-харавы. Асаблiвай папулярнасцю ỳ 
гледачоỳ карыстаỳся драматычна-харавы гурток. Для першага свайго 
спектакля ỳдзельнiкi драматычнага гуртка абралi купалаỳскую 
«Паỳлiнку», вельмi блiзкую i зразумелую iм сваёй народнасцю i 
паэтычнасцю. Потым гурток падрыхтаваỳ яшчэ некалькi пастановак. 
Аднак дзейнасць гуртка не абмяжоỳвалася толькi паказам спектакляỳ для 
гарадскога гледача. Не менш увагi ỳдзялялi i вёсцы. «Папараць-кветка» на 
працягу 1917 г. стварыла широкую сетку сваiх гкрткоỳ-фiлiялоỳ у вёсках. 
Найбольш буйнымi былi гурткi «Зарнiца» ỳ в. Старыца пад кiраỳнiцтвам 
А. Калпака, «Крынiца» ỳ в. Засялонне пад кiраỳнiцтвам А. Анiхоỳскага, 
гурток «Зорка» ỳ в. Лiпнiкi, Сухая Мiля пад кiраỳнiцтвам М.Дубiны. 

Увосень 1917г. узнiкла некалькi драматычных гурткоỳ на 
Чэрвеньшчыне. Найбольш цiкавую работу на вёсцы праводзiỳ драматычны 
гурток пал кiраỳнiцтвам настаỳнiцы П. Мядзёлкi ỳ Пагарэльскай воласцi. 
Там не толькi паказвалi спектаклi, але i сiстэматычна наладжвалi 
вечарынкi, на якiх спявалi беларускiя песнi, танцавалi, чыталi вершы.    

